
ABSTRAK 

 

 

Modul Kajian Lapangan ini adalah salah satu modul dalam Kursus Diploma 

Pengurusan Awam (DPA) Bil. 2/2012. Modul ini telah dijalankan bermula dari 18 

Mac hingga 29 Mac 2013 di  Wilayah Persekutuan Kuala Lumpur secara kerjasama 

bersama Dewan Bandaraya Kuala Lumpur (DBKL). Tajuk kajian ini adalah 

“Keberkesanan Kerja-Kerja Penyelenggaraan Jalan di Sekitar Kuala Lumpur : 

Persepsi Masyarakat.” 

 

Kajian ini dijalankan bertujuan untuk mengetahui persepsi masyarakat terhadap 

keberkesanan kerja-kerja penyelenggaraan jalan yang dilaksanakan oleh pihak 

DBKL. Objektif kajian ini adalah untuk menentukan hubung kait di antara keadaan 

jalanraya, tempoh masa penyelenggaraan dan keselamatan terhadap persepsi 

keberkesanan kerja-kerja penyelenggaraan jalan yang dilaksanakan.  

 

Teknik penyelenggaraan yang betul dan efektif harus dipraktikkan untuk memastikan 

keadaan jalan raya yang lebih baik. Jalan raya hendaklah sentiasa dipantau dan 

diselenggara dari semasa ke semasa untuk menjamin keselesaan pemanduan dan 

keselamatan pengguna jalan raya. Pendekatan dalam menyelesaikan kajian ini turut 

menggunakan pendekatan kajian persepsi. Kajian persepsi digunakan bagi melihat 

sesuatu nilai yang sukar untuk diukur atau bersifat subjektif dan dapat menilai isu 

yang tersurat dan tersirat di sebalik permasalahan yang dibangkitkan. 

 

Hasil daripada kajian ini, pengguna jalan raya di Kuala Lumpur mempunyai persepsi 

bercampur aduk berkenaan keberkesanan penyelenggaraan jalan di Kuala Lumpur. 

Boleh dirumuskan bahawa majoriti pengguna jalan raya di Kuala Lumpur berpuas 

hati dengan kaedah penyelenggaraan semasa yang diamalkan oleh DBKL. Namun, 

pengguna jalan raya berpandangan bahawa terdapat ruang untuk penambahbaikan 

bagi mencapai tahap kualiti penyelenggaraan jalan raya yang lebih efektif dan 

efisyen.  

